
KOMUNIKATË PËR SHTYP 

Hapen Qendrat rajonale për mikro-ndërmarrje në Shtip dhe Veles  
 

Projekti i USAID-it për qasje të mikro-ndërmarrjeve ndaj furnizimeve publike i ka hapur gjatë 

javës qendrat rajonale në Shtip dhe Veles, për t’i ndihmuar mikro-ndërmarrjet për qasje më të 

lehtë drejt tregut të furnizimeve publike. Qendrat do t’i ndihmojnë mikro-ndërmarrjeve në 

zhvillimin e strategjive për financim dhe qasje ndaj tregjeve të reja, si dhe duke ofruar shërbime 

mbështetëse për biznesin që i ndihmon në plotësimin e kërkesave të ekonomisë globale.  

 

“Gjatë krizave ekonomike, vetë-punësimi dhe zhvillimi i mikro-ndërmarrjeve mund të ndihmojë 

në trajtimin e papunësisë, varfërisë dhe përjashtimit. Megjithatë, mikro-ndërmarrjet nuk kanë 

marrë pjesë në thirrjet për furnizime publike, që është arsyeja për ngritjen e vetëdijes së tyre dhe 

përmirësimin e aftësisë për garim në këtë mundësi të shkëlqyeshme” deklaroi Drejtori i Misionit 

të USAID-it, Robert Wuertz. 

 

Përmes Qendrave rajonale, Projekti i USAID-it do të ofrojë trajnime, mbështetje të përditshme 

teknike dhe konsultim për mbi 200 mikro-ndërmarrje në 21 komuna. Përveç kësaj, autoriteteve 

kontraktuese do t’u ofrohen masa konkrete që mund t’i ndërmarrin për zvogëlimin e 

vështirësive aktuale administrative, si dhe pengesave tjera, që do t’i jep mikro-ndërmarrjeve më 

tepër gjasa për garim të barabartë për kontratat qeveritare me kompanitë më të mëdha. Kjo 

do të jep kontribut edhe drejt zhvillimit të mëtejshëm të Rajonit lindor dhe Rajonit të Vardarit.  

 
SHËNIM PËR REDAKTORËT: 
Projekti i USAID-it për qasje të mikro-ndërmarrjeve ndaj furnizimeve publike punon drejt rritjes së 

vetëdijes së mikro-ndërmarrjeve për mundësitë që i ofron tregu i furnizimeve publike; sigurimit të 

diturisë, aftësive dhe shkathësive për pjesëmarrjen e shtuar të mikro-ndërmarrjeve në kontraktimet 

qeveritare, si dhe drejt thjeshtimit të procedurave administrative për furnizim publik me të cilat 

pengohet pjesëmarrja e mikro-ndërmarrjeve në kontraktimet qeveritare.  

 

Që nga viti 1993, populli amerikan ka investuar mbi 500 milionë dollarë amerikanë në Maqedoni 
përmes USAID-it. USAID punon me popullin e Maqedonisë për krijimin e vendeve të punës, 
përforcimin e institucioneve dhe praktikës demokratike, avancimin e edukimit të integruar dhe 
përgatitjen e nxënësve për forcën e punës. Këto nisma e përkrahin tranzicionin e Maqedonisë drejt 
demokracisë stabile dhe prosperuese. USAID siguron ndihmë ekonomike dhe humanitare për më 
tepër se 100 shtete. Për më tepër informata, ju lutemi vizitoni: http://macedonia.usaid.gov/ dhe 
Facebook profilin tonë në http://www.facebook.com/USAIDMacedonia 


